ԱՄՓՈՓԱԹԵՐԹ

««ԴԱՐԴԱՆ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՎԱՐԿԱՅԻՆ ՊԱՐՏԱՎՈՐՈՒԹՅԱՆ ՊԱՅՄԱՆՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	ՀՀ արդարադատության նախարարություն

	20.04.2023թ.

	
	N 27.3/20004-2023

	««Դարդան» սահմանափակ պատասխանատվությամբ ընկերության հետ հաշտության համաձայնություն կնքելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ` Նախագիծ) նախաբանում, որպես Նախագծի ընդունման համար լիազորող նորմ, հղում է կատարվել «Հայաստանի Հանրապետության բյուջետային համակարգի մասին» օրենքի 10-րդ հոդվածի 3-րդ մասին, համաձայն որի՝ բյուջետային վարկերի և փոխատվությունների տրամադրման կարգը սահմանում է կառավարությունը` սույն օրենքի պահանջներին համապատասխան: Միաժամանակ հղում է կատարվել նույն օրենքի 23-րդ հոդվածի 5-րդ մասին, համաձայն որի՝ պետական բյուջեի կատարման պատասխանատուն կառավարությունն է, ինչպես նաև ՀՀ կառավարության 1998 թվականի մարտի 9-ի N 168-Ն որոշմամբ հաստատված կարգի 23-րդ կետին, համաձայն որի՝ վարկի մարման և տոկոսների վճարման ժամկետների, ինչպես նաև վարկի օգտագործման դիմաց սահմանված տոկոսադրույքի փոփոխությունները կարող են կատարվել միայն Հայաստանի Հանրապետության կառավարության որոշմամբ: Այս կապակցությամբ հարկ է նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի համաձայն՝ անհատական իրավական ակտը` նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց: Տվյալ դեպքում, Նախագծի նախաբանում հղում կատարված նորմերը վերաբերում են բյուջետային վարկերի և փոխատվությունների տրամադրման կարգը սահմանելուն, պետական բյուջեի կատարման պատասխանատուն հանդիսանալուն, ինչպես նաև վարկի մարման և տոկոսների վճարման ժամկետների, ինչպես նաև վարկի օգտագործման դիմաց սահմանված տոկոսադրույքի փոփոխությունները ՀՀ կառավարության որոշմամբ կատարվելուն, մինչդեռ՝ Նախագիծը վերաբերում է «Դարդան» սահմանափակ պատասխանատվությամբ ընկերության հետ հաշտության համաձայնություն կնքելու թույլտվություն տալուն, ուստի նախաբանում նշված նորմերը չեն կարող հիմք լինել ՀՀ կառավարության կողմից նշված թույլտվություն տալու համար:
          Ինչ վերաբերում է Նախագծի հավելվածով նախատեսված հաշտության համաձայնության բովանդակությանը, ապա՝ հարկ է նկատի ունենալ, որ «Դատական ակտերի հարկադիր կատարման մասին» օրենքի 8-րդ հոդվածի 1-ին մասի 1-ին կետի համաձայն՝  կատարողական վարույթի ընթացքում կողմերն իրավունք ունեն կնքել հաշտության համաձայնություն: Նույն օրենքի 42-րդ հոդվածի 1-ին մասի 3-րդ կետի համաձայն՝ հարկադիր կատարողը կատարողական վարույթը կարճում է, եթե` պահանջատերը և պարտապանը կնքել են հաշտության համաձայնություն, ու այն հաստատել է դատարանը: Նշված դրույթներից բխում է, որ պահանջատիրոջ և պարտապանի միջև կնքված հաշտության համաձայնությունը հաստատում է դատարանը, հետևաբար ՀՀ արդարադատության նախարարությունն իրավասու չէ անդրադառնալու հաշտության համաձայնության՝ որպես դատավարական փաստաթղթի բովանդակությանը:
	Չի ընդունվել:
[bookmark: _GoBack]Հարկ է նշել, որ ««Դարդան» սահմանափակ պատասխանատվությամբ ընկերության հետ հաշտության համաձայնություն կնքելու թույլտվություն տալու մասին» Հայաստանի Հանրապետության կառավարության որոշման նախագծով նախատեսվող հաշտության համաձայնությամբ փոփոխվում են վարկի հիմնական գումարի չվճարված մասի, վարկի մնացորդի նկատմամբ սահմանված տոկոսագումարի և հաշվարկված տույժերի վճարման ժամկետները, որը ՀՀ կառավարության 1998 թվականի մարտի 9-ի N 168-Ն որոշմամբ հաստատված կարգի 23-րդ կետի ուժով կարող է իրականացվել միայն կառավարության թույլտվությամբ:
Բացի այդ, ընդգծենք, որ առկա է նաև նույնաբովանդակ ՀՀ կառավարության 2021 թվականի մարտի 25-ի ««Դարդան» սահմանափակ պատասխանատվությամբ ընկերության հետ հաշտության համաձայնություն կնքելու թույլտվություն տալու մասին» թիվ 402-Ա որոշումը, որով թույլատրվել է Հայաստանի Հանրապետության ֆինանսների նախարարին թիվ ՍՆԴ/1755/04/19 սնանկության գործի շրջանակներում հարուցված թիվ 06978361 կատարողական վարույթի ընթացքում կնքել հաշտության համաձայնություն՝ նույն որոշման հավելվածով սահմանված հիմնական պայմաններով:



	ՀՀ վարչապետի աշխատակազմի իրավաբանական վարչություն

	10.05.2023թ.

	
	N 02/16.4/15659-2023

	ԵԶՐԱԿԱՑՈՒԹՅՈՒՆ
««Դարդան» սահմանափակ պատասխանատվությամբ ընկերության հետ հաշտության համաձայնություն կնքելու թույլտվություն տալու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ

     Նախագծի նախաբանում նշված չէ Սահմանադրության կամ օրենքի այն դրույթը, որը Կառավարությանը լիազորում է ընդունել սույն որոշման նախագիծը, ինչը հակասում է «Նորմատիվ իրավական ակտերի մասին» ՀՀ օրենքի 1-ին հոդվածի 2-րդ մասին, որի համաձայն ենթաօրենսդրական նորմատիվ իրավական ակտերին վերաբերող օրենսդրական տեխնիկայի, նորմատիվ իրավական ակտի կառուցվածքի (...) վերաբերյալ դրույթների գործողությունը տարածվում է անհատական և ներքին իրավական ակտերի վրա (…), իսկ նույն օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Ինչ վերաբերում է նախաբանում վկայակոչված իրավանորմերին, ապա հարկ է փաստել, որ դրանք ուղղակիորեն չեն լիազորում Կառավարությանն ընդունելու նման բովանդակությամբ որոշում: 

	Չի ընդունվել:
«Հայաստանի Հանրապետության բյուջետային համակարգի մասին» օրենքի 10-րդ հոդվածի 3-րդ մասի համաձայն՝ բյուջետային վարկերի և փոխատվությունների տրամադրման կարգը սահմանում է կառավարությունը` նույն օրենքի պահանջներին համապատասխան:
ՀՀ կառավարության 1998 թվականի մարտի 9-ի «Հայաստանի Հանրապետության պետական բյուջեից վարկերի տրամադրման կարգը հաստատելու մասին» թիվ 168 որոշմամբ հաստատված Հայաստանի Հանրապետության պետական բյուջեից վարկերի տրամադրման կարգով սահմանվում են Հայաստանի Հանրապետության պետական բյուջեից վարկերի տրամադրման պայմանները, ընդ որում, ընդգծենք, որ նույն կարգի 23-րդ կետի համաձայն՝ վարկի մարման և տոկոսների վճարման ժամկետների, ինչպես նաև վարկի օգտագործման դիմաց սահմանված տոկոսադրույքի փոփոխությունները կարող են կատարվել միայն Հայաստանի Հանրապետության կառավարության որոշմամբ:
Հաշվի առնելով այն հանգամանքը, որ ««Դարդան» սահմանափակ պատասխանատվությամբ ընկերության հետ հաշտության համաձայնություն կնքելու թույլտվություն տալու մասին» Հայաստանի Հանրապետության կառավարության որոշման նախագծով նախատեսվող հաշտության համաձայնությամբ փոփոխվում են վարկի հիմնական գումարի չվճարված մասի, վարկի մնացորդի նկատմամբ սահմանված տոկոսագումարի և հաշվարկված տույժերի վճարման ժամկետները, հետևաբար այլ կերպ, քան ՀՀ կառավարության հավանությունն արժանանալուց հնարավոր չէ իրականացնել տվյալ գործընթացը:




